
FlaterFrysk

witterjen is as praten: it :

formulearjen komt netsa

krekt. It lei dus yn ’e reden

dat de Aftk de aksje ‘Praat
mar Frysk’ ferbrede hat ta "Twit-
terje mar Frysk’. Net benaud wéze
om flaterkes te meitsjen, seit
projektlieder Mirjam Vellinga,
dy’t juster elkenien oprép om oan
it twitterjen te slaan. Nee, flaters
meitsje jo ommers ek yn de
sprektaal, en dér bekroadet de
trochsnee Fries him ek net om,
harkje mar nei is Omrop. Wa't
dér argewaasje fan hat, is in gryn-
der.

Mei brieven is dat wat oars. Dér
moatte jo jo bést op dwaan; as jo
dér in flater yn meitsje, dan falt
dat op. Mar wa skriuwt noch
moaie brieven langer? Sels de nije

Twitterje is as prate:
kwaliteit moat it belije

generaasje skriuwers hat dér it
geduld net foar. Se stjoere in
‘meeltsje’, dat ek net siinder wryt
of slyt hoecht te wézen. In
skriuwflater mear of minder mei
hinne bruie en mei ien klik is it
berjocht wer fuort. Bonkjes falle
op in skermke ek minder op as op
papier.

It digitale Frysk mei dus mei al
syn lek en brek bloeie, it klassyk
skreaune Frysk yn boeken en
bléden moat salang’t der noch
boeken en bléden op papier fer-
skine, geef wéze. As in skriuwer
flaters sitte lit, heart in korrektor
dy der ut te heljen. Mar korrekto-
aren dy’t it Frysk yn 'e macht ha,
wurde ek seldsumer sa’t it liket,
ek by de Aftik. Yn de nije Swingel,
orgaan fan de Ried fan de Fryske
Beweging, kapittelet Ed Knotter
de Aflk oer it boek ‘Kofje fer-
keard’ fan Margryt Poortstra. Dat
stiet stiiffol taal- en typflaters. It
boek telt suver mear ynterferin-
sjes as bledsiden”, skriuwt Knot-
ter.

Hy hat argewaasje fan ferhol-
lanske Frysk of konstruksjes dy’t
dwers tsjin de regels fan it Frysk
yn geane, lykas ‘dér’t er net tsjin
kin’, langjen bliuwe’, ‘ it ljocht
bliuwt baarnen’ of ‘it oerkaam
my'’. En it griist him oan om te
1ézen: ‘stiet 6f te waskjen’ yn stee
fan ‘te 6fwaskjen’, ‘nei binnen’
(moat wéze: ‘der yn’) en ‘yn béd’,
dat ‘op béd’ wéze moat.

De fraach is wa’t de striid op
‘en doer winne sil, it selskip klas-
sike lesjouwers as Knotter dat
déroer stroffelet of it oanwinnend
tal lesjouwers en skriuwers fan de
twittergeneraasje dat him der net
oan steurt, ja, net (mear) wit hoe’t
it eins moat. De fraach stelle is...
Krekt. Twitterje is as prate: de
kwaliteit moat it belije.

